
Yr Amgylchfyd
Genesis 1:1

-  Ar y dechrau cynta dyma Duw yn creu y bydysawd, a'r ddaear.
Genesis 1:20-25
-  20 Dwedodd Duw, “Dw i eisiau'r dyfroedd yn orlawn o bysgod a chreaduriaid byw eraill, a dw i eisiau i adar hedfan yn ôl ac ymlaen yn yr awyr uwchben y ddaear.” 21 Felly dyma Duw yn creu y creaduriaid enfawr sydd yn y môr, a'r holl bethau byw eraill sy ynddo, a'r holl wahanol fathau o adar hefyd. Roedd Duw yn gweld bod hyn yn dda. 22 A dyma Duw yn eu bendithio nhw, a dweud, “Dw i eisiau i chi gael lot o rai bach, nes eich bod chi'n llenwi'r d=wr sy yn y môr, a dw i eisiau lot o adar ar y ddaear.” 23 Ac roedd nos a dydd ar y pumed diwrnod.

24 Dwedodd Duw, “Dw i eisiau i greaduriaid byw o bob math lenwi'r ddaear: anifeiliaid, ymlusgiaid a phryfed, a bywyd gwyllt o bob math.” A dyna ddigwyddodd. 25 Gwnaeth Duw bob math o greaduriaid gwyllt, pob math o anifeiliaid, ac ymlusgiaid a phryfed gwahanol i fyw ar y ddaear. Roedd Duw yn gweld bod hyn yn dda.
Genesis 1:26

-  Yna dwedodd Duw, “Gadewch i ni wneud pobl yn ddelw ohonon ni'n hunain, i fod yn debyg i ni. I fod yn feistri dros bopeth — y pysgod yn y môr, yr adar yn yr awyr, yr anifeiliaid, y ddaear gyfan, a'r holl ymlusgiaid a phryfed sy'n byw arni.”
Genesis 2:15

-  Dyma'r Arglwydd Dduw yn cymryd y dyn a'i osod yn yr ardd yn Eden, i'w thrin hi a gofalu amdani.
Lefiticus 25:3-4
-  Cewch hau eich had a thrin eich gwinlannoedd a chasglu'r cnydau am chwe blynedd. 4 Ond mae'r seithfed flwyddyn i fod yn Saboth i'r Arglwydd — blwyddyn i'r tir orffwys. Does dim hau i fod, na thrin gwinlannoedd.
Diarhebion 13:22a
-  Mae person da yn gadael etifeddiaeth i'w wyrion a'i wyresau,
Diarhebion 12:10
-  Mae pobl dda yn gofalu am eu hanifeiliaid, ond mae hyd yn oed ‘tosturi’ pobl ddrwg yn greulon!
Mathew 6:30

-  Os ydy Duw yn gofalu fel yna am flodau gwyllt (sy'n tyfu heddiw, ond yn cael eu llosgi fel tanwydd fory), mae’n siŵr o ofalu amdanoch chi!
Salm 19:1

-  Mae'r nefoedd yn dangos ysblander Duw, a'r awyr yn dweud am grefftwaith ei ddwylo.
Rhufeiniaid 1:20
-  Er bod Duw ei hun yn anweledig, mae’r holl bethau mae wedi eu creu yn dangos yn glir mai fe ydy'r Duw go iawn, a bod ei allu yn ddi-ben-draw. Felly does gan neb esgus dros beidio credu!
Rhufeiniaid 13:1,6,7
-  Dylai pawb fod yn atebol i awdurdod y llywodraeth. Duw sy’n rhoi awdurdod i lywodraethau, ac mae'r awdurdodau presennol wedi eu rhoi yn eu lle gan Dduw... 6 Dyna pam dych chi'n talu trethi hefyd – gweision Duw ydyn nhw, ac mae ganddyn nhw waith i’w wneud. 7 Felly talwch beth sy'n ddyledus i bob un – trethi a thollau. A dangoswch barch atyn nhw.
Genesis 41:41

-  A dyma Pharo'n mynd ymlaen i ddweud wrth Joseff, “Dw i'n dy osod di yn bennaeth ar wlad yr Aifft i gyd.”
Daniel 5:29

-  Dyma Belshasar yn gorchymyn fod Daniel i gael ei wisgo mewn porffor, i gael cadwyn aur am ei wddf, ac i'w ddyrchafu i'r drydedd swydd uchaf yn y deyrnas.

